,.,d;p‘, XUNTH DE GH LlCIH Edificios Administrativos, San Caetano B I I c I B
4 &4 CONSELLERIA DE EDUCACION, UNIVERSIDADE 15781 Santiago de Compostela j

E FORMACION PROFESIONAL 98154 6558

Direccion Xeral de Centros e Recursos Humanos www.edu.xunta.gal

Convocatoria da Direccion Xeral de Centros e Recursos Humanos, de 2 de setembro de 2020,
do proxecto BIBLIOTECA CREATIVA, para apoiar a cultura da experimentacion, a
creacion e a investigacion, en espazos creativos e cooperativos no seo das bibliotecas escolares
dos centros que matriculan alumnado de educacion infantil e primaria, integrados no Plan de
mellora de bibliotecas escolares, para curso 2020/2021. Esta iniciativa encadrase no contexto
do PLAN LIA de Bibliotecas Escolares (Lectura, Informacion e Aprendizaxe) da Conselleria
de Educacion, Universidade e Formacion Profesional para o periodo 2016-2020.

A Lei Organica 2/2006, de 3 de maio, de Educacion (modificada pola Lei Organica 8/2013, de 9 de
decembro, para a mellora da calidade educativa) establece, no seu artigo 1, como un dos principios
basicos que inspiran o sistema educativo, o fomento e a promocion da investigacion, a
experimentacion e a innovacion educativa.

O artigo 113 da devandita Lei fai unha mencion especifica as bibliotecas escolares sinalando que
os centros de ensino disporan dunha biblioteca escolar, engadindo que estes recursos educativos
contribuirdn a fomentar a lectura e a que o alumnado acceda & informacion e outros recursos para a
aprendizaxe das demais areas e materias e poida formarse no uso critico dos mesmos, debendo
contribuir estas bibliotecas escolares a facer efectivos os principios pedagoxicos referidos & lectura.

As bibliotecas son, pois, instrumentos dos centros educativos ao servizo das competencias clave e
como tales poden albergar propostas moi diversas que favorezan o desenvolvemento de contidos
curriculares de forma transversal ou interdisciplinaria, que conecten distintas areas de aprendizaxe,
que impulsen préacticas metodoldxicas activas e faciliten, asi, a adquisicion destas competencias
clave, incluida a competencia dixital no seu mais amplo significado.

Especificamente, as bibliotecas escolares tefien entre 0s seus obxectivos o de favorecer a
alfabetizacion multiple, un concepto que desenvolve, amplia e actualiza o concepto de lectura, tal e
como se entendia até hai un tempo, e que aparece recollido no documento de referencia do
Consello da UE (2012): Conclusions do Consello, de 26 de novembro de 2012, sobre
alfabetizacions maltiples. Diario Oficial da Unién Europea.' Definese a alfabetizacién multiple
como a ‘“comprension, utilizacion e avaliacion critica de diferentes formas de informacion,
incluidos os textos e imaxes, escritos, impresos ou en version electronica”, abundando en que esta
“competencia é esencial para a vida” e que “é a porta cara ao resto das aprendizaxes”.

As bibliotecas en xeral, tamén as escolares, estan a vivir importantes transformacions e unha das
mais importantes é a de acoller todo tipo de actividades nas que as persoas usuarias (neste caso,
alumnado, profesorado e familias) poden atoparse para pensar, desefiar, facer, construir e aprender
xuntas, na lifia dos makerspaces ou dos laboratorios de ideas, coa incorporacion dos equipamentos
necesarios para a dotacion de recunchos creativos. Na actualidade, as bibliotecas escolares
contemplan todo tipo de linguaxes (oral, escrita, iconica, audiovisual, artistica...) e posibilitan ao
alumnado multiples oportunidades de aprendizaxe, de expresion e de creacion. Neste contexto de
alfabetizacion multiple desefiouse no ano 2016 unha iniciativa destinada a introducir nas
bibliotecas escolares unha nova linguaxe, a de programacion, asi como a impulsar a utilizacion de
pequenos robots e outros medios propios da cultura maker (“faino por ti mesmo™) en actividades
destinadas a mellorar a comunicacién linglistica do alumnado, a expresion oral, o razoamento

! http://eur-lex.europa.eu/LexUriServ/LexUriServ.do?uri=0J:C:2012:393:0001:0004:ES:PDF

I6xico, a creatividade, o traballo colaborativo, a investigacion, a aprendizaxe manipulativa e o
X0gO.

Este proxecto realizase en colaboracidn con integrantes do Proxecto Escornabot, de &mbito galego,
integrado en Bricolabs, asociacion de fomento de investigacion en tecnoloxias libres, que
desenvolven un traballo aberto & comunidade, baseandose na filosofia do cofiecemento compartido.
Todo o software, 0 hardware e o desefio do pequeno robot cofiecido como Escornabot € libre e esta
a disposicion da comunidade. Escornabot estd completamente construido sobre Arduino, a
plataforma de robotica méas estendida no mundo, tanto a nivel educativo como profesional, que
conta cunha comunidade moi ampla de persoas usuarias, o que facilita 0 acceso a unha importante
base de documentacion para 0s proxectos.

Os excelentes resultados observados no desenvolvemento das bibliotecas dos centros integrados
neste programa levan & Conselleria de Educacion, Universidade e Formacion Profesional a ampliar
esta iniciativa, amparada polo vixente Plan LIA 2016/2020 de Bibliotecas Escolares que conta,
entre os seus obxectivos xerais, con facilitar ao profesorado recursos, servizos e oportunidades para
a renovacion das practicas educativas, a incorporacion de metodoloxias activas e a integracions das
tecnoloxias emerxentes. O actual Plan LIA contempla, entre outros, o desafio relacionado coa evo-
lucion da biblioteca escolar cara a un “centro creativo de aprendizaxes”, apoiando a existencia de
espazos creativos e cooperativos de experimentacion, investigacion e creacion no seo da biblioteca
escolar; recolle tamén o reto das alfabetizacions multiples e, no seu &mbito, integra como medida a
continuidade do programa de robdtica na biblioteca escolar, cando na fase piloto se obtivesen re-
sultados positivos.

A vista de todo o anterior, a Direccion Xeral de Centros e Recursos Humanos, que coordina as
intervencions da Conselleria de Educacion, Universidade e Formacion Profesional en materia de
bibliotecas escolares e fomento da lectura, dispon:

Apartado 1: Obxecto, destinatarios, formacion e financiamento.

1. Apoiar a introducién, dentro da biblioteca escolar, dun espazo de creacion e
experimentacion que achegue ao alumnado e profesorado os recursos e materiais axeitados.

2. Estimular a iniciacion do alumnado de infantil e primaria no campo da robdtica e na
linguaxe de programacion a traves de actividades manipulativas e outras, programadas
desde a biblioteca escolar, mediante a utilizacion de pequenos robots, os Escornabots,
desefiados dentro dun proxecto de hardware libre, cunha evolucion aberta 8 comunidade.

3. Buscase, asi mesmo, ampliar as linguaxes presentes na biblioteca, promover a expresion
oral, a alfabetizacion multiple, o razoamento l0xico, a aprendizaxe manipulativa, 0 xogo, a
investigacion e o traballo colaborativo de profesorado e alumnado.

4. Poderan participar neste programa de innovacion educativa centros publicos non
universitarios de titularidade da Conselleria de Educacion, Universidade e Formacion
Profesional, integrados no Plan de mellora de bibliotecas escolares durante o curso
2020/2021, que matriculen alumnado de ensino infantil e primario. Non poderan participar
0s centros que se incorporan ao PLAMBE no 2020/2021, curso no que cOmpre centrar a sua
actividade na consolidacion do modelo de biblioteca segundo os obxectivos presentados no
seu proxecto, naqueles aspectos que son esenciais (xestion técnica, coidado da coleccion,
melloras en mobiliario e equipamentos, desefio de actividades e programas de lectura e de
educacion en informacion, entre outras). Estaran incluidos os seguintes:

a. Os centros integrados en convocatorias anteriores do programa “Biblioteca
creativa”, que poderan solicitar a continuidade no proxecto. Esta continuidade
estara vinculada aos resultados obtidos no curso 2019/2020 (memoria e recursos
desenvolvidos). As asignaciéns terdn diversa finalidade sequndo a antiglidade no

programa.

i. Centros cun ano de presenza en “Biblioteca creativa”: asignacion
destinada & dotacion dun recuncho creativo dentro da biblioteca escolar, con
recursos para continuar cos obxectivos do programa: robdtica e impresion 3D.

ii. Centros con dous anos de presenza en “Biblioteca creativa”: a asignacion
destinarase a adquisicion de materiais que faciliten a investigacion, a
experimentacion e a creacion de forma colaborativa, configurando un “espazo
creativo” diverso e axeitado aos intereses da comunidade educativa e &s
finalidades do centro.

iii. Centros con tres anos de presenza no programa: a asignacion debera
destinarse & formacion do alumnado coa realizacion no propio centro, de
obradoiros relacionados coa creacién audiovisual ou de calquera outro &mbito
presente no “espazo creativo”, a experimentacion, a robotica, a programacion
etc., impartidos por profesionais ou persoas experimentadas en cada ambito.
Estes obradoiros poderdn ter formato presencial, se as circunstancias
sanitarias asi 0 permiten, ou telematico.

iv. Centros con catro anos de presenza no programa: a asignacion debera
destinarse & formacion do alumnado coa realizacion no propio centro de
obradoiros e actividades relacionados cos Obxectivos de Desenvolvemento
Sustentable da Axenda 2030. Estas actividades deberan ter como referencia o
“espazo creativo” da biblioteca.

b. Seleccionarase un maximo de 25 centros de nova incorporacion entre as
solicitudes recibidas, que teran acceso aos materiais necesarios para a construcion
dun minimo de catro Escornabots por centro, asi como outros materiais necesarios
para a posta en marcha da iniciativa.

5. Un representante do equipo de biblioteca de cada centro debera participar nunha xornada de
formacion presencial (ou virtual), especifica, sobre aspectos relacionados coa biblioteca
como laboratorio creativo de aprendizaxe, a cultura maker na biblioteca escolar e, no caso
dos novos centros, a montaxe dun escornabot e a sua aplicacion didactica. Esta actividade
levarase a cabo trala resolucion da convocatoria e no primeiro trimestre do curso.

Todos os centros incluidos no programa “Biblioteca creativa” contaran, asi mesmo, con
asesoramento ao longo do ano para o desenvolvemento do proxecto.

As actividades derivadas da participacion nesta iniciativa deberan integrarse na dinamica da
biblioteca escolar do centro.

6. A través da aplicacion 10.30.423A.640.5 do orzamento da Conselleria de Educacion,
Universidade e Formacion Profesional, para o ano 2020, destinada a programas de atencion
a biblioteca escolar, asignaranse contias para a dotacion dos recunchos creativos (nos
centros de terceiro ano) e a realizacion de obradoiros especificos e outras actividades (nos
centros de cuarto/quinto ano); asi mesmo, levarase a cabo a accién formativa incluida no

programa e a adquisicién doutros funxibles ou bibliograficos, por un importe maximo
global de 60.000€. Ademais, con cargo & partida 10.30.423A.625.1, dos orzamentos da
Conselleria de Educacion, Universidade e Formacion Profesional, para o ano 2020,
destinada & adquisicion de mobiliario e outros equipamentos para a biblioteca escolar,
adquiriranse robots e outros materiais necesarios para 0s centros de nova incorporacion, e
asignaranse contias para a dotacion de medios para impresion tridimensional (nos centros
de segundo ano), por un importe maximo global de 42.000€. Desta forma, o orzamento
global destinado a este programa para o curso 2020/2021 sera de 102.000 €.

En funcion das necesidades para o desenvolvemento do programa, a Conselleria de
Educacion, Universidade e Formacion Profesional podera ampliar o orzamento destinado a
esta actuacion, sempre que as circunstancias orzamentarias asi 0 permitan.

Apartado 2. Solicitudes

Os centros interesados que cumpran as condiciéns recollidas no apartado 1, punto 4, desta
convocatoria e que queiran solicitar a continuidade ou a nova incorporacion no programa
“Biblioteca creativa”, deberan cubrir a solicitude no anexo I desta convocatoria, mediante un
formulario aloxado na paxina de Bibliotecas Escolares de Galicia, a través da persoa responsable
da direccién do centro, no enderezo:
https://www.edu.xunta.gal/biblioteca/blog/?g=bibliotecacreativa2021/solicitude

O prazo para a presentacion de solicitudes remata o 23 de setembro de 2020.
Apartado 3. Requisitos

a) Os centros interesados deberan estar integrados no Plan de mellora de bibliotecas escolares
no curso 2020/2021 (agas os incorporados na convocatoria de 2020) e contar cunha persoa
dentro do equipo de biblioteca (ben a persoa responsable ou calquera outra integrante do
equipo), con destino definitivo no centro, que se comprometa a participar na actividade de
formacion de caracter presencial (de poder levarse a cabo) ou virtual, prevista neste
proxecto, asi como a compartir co resto de integrantes do equipo de biblioteca as
informacidns, pautas e material recibido.

b) A persoa responsable da biblioteca en cada centro debera coordinar e garantir a integracion
desta iniciativa na programacion anual da biblioteca escolar. Xunto co equipo de biblioteca
e a direccion do centro estableceran as medidas oportunas para o desenvolvemento do
proxecto nos distintos escenarios posibles, respectando as instrucions da Direccion Xeral de
Centros e Recursos Humanos para a organizacion e funcionamento das bibliotecas
escolares, do curso 2020/21, asi como as pautas e instrucions das autoridades académicas e
sanitarias, mentres dure a situacion de excepcionalidade por mor da COVID 19.

c) Os centros participantes no programa Biblioteca creativa compartiran as stas propostas e
actividades co conxunto das bibliotecas integradas nesta iniciativa, asi como co colectivo
do Proxecto Escornabots, no contexto de cofiecemento compartido que estd na base deste
proxecto. Todos os centros deberan entregar ao finalizar o curso, unha breve memoria de
actividades que incluira unha proposta de traballo cos robots ou a impresién tridimensional,
asi como unha relacion das posibilidades de utilizacion dos espazos creativos para a
mellora das competencias clave do alumnado, especialmente no &mbito da oralidade, a
lectura, a escrita, o traballo coa informacion e os medios de comunicacidn ou as practicas
de traballo colaborativo, asi como a sua contribucion ao desenvolvemento dunha biblioteca

inclusiva. Estes materiais estaran a disposicion do profesorado no portal de Bibliotecas
Escolares de Galicia.

d) Asi mesmo, os centros comprométense, polo feito de participaren no programa, a contribuir
coas slas valoracions & elaboracion dun informe, por parte da Asesoria de bibliotecas
escolares, sobre as posibilidades das practicas cos robots no ambito das alfabetizacions
multiples desde a biblioteca escolar, asi como as oportunidades que ofrece para a formacion
do alumnado e para a comunidade educativa a incorporacion dun recuncho creativo.

e) A Direccion Xeral de Centros e Recursos Humanos poderd solicitar dos centros a
documentacion complementaria que estime oportuna antes de resolver a convocatoria.

Apartado 4: Comisién de valoracion e resolucion.

Baixo a presidencia do Director Xeral de Centros e Recursos Humanos ou persoa en quen delegue,
constituirase unha comision integrada polos seguintes membros:
- A Subdirectora Xeral de Centros.
- O Xefe do Servizo de Xestion de Programas Educativos.
- As persoas asesoras responsables da Asesoria de bibliotecas escolares na Direccion Xeral
de Centros e Recursos Humanos.
- Un/unha funcionario/a da Subdireccion Xeral de Centros, que actuara como secretario/a,
Con voz e sen voto.

Recibidas as solicitudes, esta comision determinard a continuidade dos centros integrantes no
programa, no seu caso, e elaborard unha proposta coa seleccion dun méximo de 25 centros de
nova incorporacioén. Os criterios de seleccidn seran os que seguen:
a) Centros integrados na fase anterior do proxecto:
Valoracion acadada pola memoria de desenvolvemento do proxecto “Biblioteca creativa”
no curso 2019/2020 e polos recursos elaborados.
b) Centros de nova incorporacion:
1. Valoracion acadada pola memoria PLAMBE do pasado curso 2019/2020; terén
prioridade aqueles centros que presenten unha actividade media-alta.
2. Localizacion: procurarase unha distribucion axeitada polo territorio galego e
reservarase un minimo dun terzo das prazas dispofiibles para centros situados en
concellos de ambito rural.

A vista desta proposta da comision, a Direccion Xeral de Centros e Recursos Humanos resolvera a
convocatoria. Esta resolucion serd publicada no Portal Educativo e comunicada por correo
electrdnico a todos os centros solicitantes.

Apartado 5. Desenvolvemento do programa. Accions formativas e certificacions.

1. As persoas responsables da biblioteca (ou integrantes do equipo de apoio) de todos os centros
integrados finalmente no programa poderan ser convocadas a unha ou varias sesions formativas, de
caracter presencial ou telematico, cunha duracion total de 8 horas, en formato participativo, a
celebrar entre 0os meses de outubro e novembro, en colaboracion co Servizo de Formacion do
Profesorado, sempre que sexa posible. Nesta actividade desenvolveranse contidos relacionados coa
biblioteca como laboratorio creativo de aprendizaxes, uso dos robots na biblioteca, contidos,
organizacion e materiais do recuncho manipulativo, desefio e impresion tridimensional, actividades
que propician a experimentacién, apoio ao desenvolvemento do curriculo e reforzo de

competencias clave, entre outros. A participacion serd obrigatoria para o centro e o profesorado
convocado asistird a sesions especificas para cada grupo de centros en funcion da antigiiidade no
programa, e a sesions comuns de aplicacion didactica. En todo caso, garantiranse as medidas
hixiénicas previstas para este tipo de actividades no escenario actual.

No transcurso desta xornada, 0s centros de nova incorporacion recibirdan os materiais necesarios
para a construcion dos robots, asi como as pautas e informacions precisas para o desenvolvemento
do programa ou serianlles remitidas ao centro (no caso de que a actividade sexa finalmente
virtual).

2. Os centros participantes deberan contribuir coas stas valoraciéns (nun impreso que se facilitara)
a elaboracion dun informe final do proxecto do que serd responsable a Asesoria de bibliotecas
escolares e que se difundira a través dos seus espazos web. Asi mesmo, cada centro presentara:
e Unha breve memoria de actividades levadas a cabo durante o transcurso do proxecto en
formato PDF (mé&ximo, 3 paxinas).
e Material grafico en formato JPG ou PNG (12 imaxes, maximo).
e E, opcionalmente, un enderezo URL no que estea aloxado e se poida consultar o
material multimedia elaborado baixo as etiquetas “Biblioteca creativa” e
“Escornabots™

O prazo limite de presentacion desta documentacion (memoria e valoracion) sera o 30 de xufio de
2021; xunto coa memoria entregarase unha xustificacion econémica segundo modelo que se
facilitara previamente. Toda esta documentacion debera remitirse en PDF & web de Bibliotecas
Escolares de Galicia no seguinte enderezo:
https://www.edu.xunta.gal/biblioteca/blog/?g=bibliotecacreativa2021/memoria

Non enviar a memoria, asi como a xustificacién de gasto no prazo sinalado, podera ser causa de
revogacion das cantidades asignadas e o centro debera proceder ao reintegro da cantidade
percibida, sen prexuizo das responsabilidades que se lle puidesen esixir. Da mesma forma, o
incumprimento total ou parcial dos programas ou das condicions que se tiveron en conta para a sua
concesion, podera dar lugar 4 anulacion ou modificacién da contia do importe concedido.

Apartado 6. Difusion das experiencias

Os materiais elaborados pasaran a ser propiedade da Conselleria de Educacion, Universidade e
Formacién Profesional conservando a autoria dos seus creadores, para pasar a enriquecer a
experiencia do colectivo implicado no Proxecto Escornabot, sendo publicados cunha Licenza
Creative Commons Atribucion-Compartirlgual 4.0 Internacional
(http://creativecommons.org/licenses/by-sa/4.0/).

Cando os centros fagan difusion dos traballos realizados no contexto do programa Biblioteca
creativa nos seus espazos web, deberan indicar a sUa participacion neste proxecto da Conselleria
de Educacion, Universidade e Formacion Profesional, coa utilizacion do logo do programa, que
Iles ser& remitido desde esta Direccion Xeral.

Disposicion adicional tnica. Informacion basica sobre proteccion de datos persoais

Os datos persoais recadados neste procedemento serdn tratados na sta condicion de responsable pola
Xunta de Galicia, Conselleria de Educacion, Universidade e Formacion Profesional, coas finalidades
de levar a cabo a tramitacién administrativa que derive da xestion deste procedemento e a

actualizacion da informacion e contidos da Carpeta cidada.

O tratamento dos datos baséase no cumprimento dunha mision en interese publico ou no exercicio de
poderes publicos, conforme & normativa recollida na ficha do procedemento incluida na Guia de
Procedementos e Servizos, no propio formulario Anexo e nas referencias recollidas en
https://www.xunta.gal/informacion-xeral-proteccion-datos. Con todo, determinados tratamentos
poderan fundamentarse no consentimento das persoas interesadas, reflectindose esta circunstancia no
devandito formulario.

A fin de darlle a publicidade esixida ao procedemento, os datos identificativos dos centros docentes
interesados seran publicados conforme ao descrito na presente norma reguladora a través dos distintos
medios de comunicacion institucionais dos que dispon a Xunta de Galicia como Diarios Oficiais,
paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como exercitar
outros dereitos ou retirar o seu consentimento, a través da sede electronica da Xunta de Galicia ou
de forma presencial nos lugares e rexistros establecidos na normativa reguladora do procedemento
administrativo comun, segundo se explicita na informacién adicional recollida en
https://www.xunta.gal/informacion-xeral-proteccion-datos.

Santiago de Compostela (sinatura dixital)
O DIRECTOR XERAL DE CENTROS E RECURSOS HUMANOS

José Manuel Pinal Rodriguez

Asinado por: PINAL RODRIGUEZ, JOSE MANUEL
Cargo: Director xeral de Centros e Recursos Humanos

Data e hora: 02/09/2020 14:26:13

CVE: h8dRlyUOq2
—» Verificacién: https://sede.xunta.gal/cve

